
 ДАВЛАТ РАҲБАРИГА 
ТАБРИКЛАР 

Қасим-Жўмарт Тўқаевга навбатдан ташқари прези-
дентлик сайловида ғалаба қозониши муносабати билан 
Хитой Халқ Республикаси Раиси Си Цзиньпиндан таб-
рик мактуби келди. 

«Мен Хитой-Қозоғистон муносабатларини ривожлан-
тиришга ва Сиз билан қалин дўстона алоқада бўлишга, 
хитой-қозоқ стратегик ҳамкорлигини икки мамлакат ва 
халқлар манфаатлари йўлида ҳар томонлама ривож-
лантириш учун биргаликда ишлашга алоҳида аҳамият 
қаратаман. 

Хитой-Қозоғистон муносабатларининг 30 йиллигида 
Сиз билан дипломатик муносабатлар ўрнатиш стра-
тегик ҳамкорликнинг янги босқичини бошлаб беради», 
дейилади Хитой раҳбари мактубида.

���

 ҚАСИМ-ЖЎМАРТ ТЎҚАЕВ ТУРКИЯ ПРЕЗИДЕНТИ 
РАЖАБ ТОЙЙИБ ЭРДЎҒОН БИЛАН ТЕЛЕФОН 

ОРҚАЛИ МУЛОҚОТДА БЎЛДИ 

Суҳбат аввалида Ражаб Тоййиб Эрдўғон Қасим-Жў-
март Тўқаевни навбатдан ташқари президентлик сайло-
вида ғалаба қозонгани билан самимий қутлаб, Қозоғис-
тон халқининг фаровонлиги ва равнақини таъминлаш 
борасидаги фаолиятига муваффақиятлар тилади.

Қасим-Жўмарт Тўқаев Туркия Президентининг таб-
риклари ва эзгу тилаклари учун самимий миннатдорчи-
лик билдириб, муқаддам эришилган келишув ва мажбу-
риятлар муҳимлигини таъкидлади.

Мулоқотда Қозоғистон-Туркия стратегик шериклик 
муносабатларини мустаҳкамлаш ва кўп қиррали ҳам-
корликни кенгайтиришнинг долзарб масалалари муҳо-
кама қилинди.

Томонлар ўзаро савдо кўрсаткичлари барқарор суръ-
ат билан ўсаётгани, иқтисодиётнинг турли тармоқлари-
да қўшма лойиҳалар сони ортаётганини мамнуният би-
лан қайд этиб, қардош мамлакатлар умумий манфаат-
ларига жавоб берадиган янги ташаббусларни амалга 
оширишга тайёр эканликларини билдирдилар.

 ДАВЛАТ РАҲБАРИ ОЗАРБАЙЖОН ПРЕЗИДЕНТИ 
ИЛҲОМ АЛИЕВ БИЛАН ТЕЛЕФОН ОРҚАЛИ 

МУЛОҚОТДА БЎЛДИ

Озарбайжон Республикаси Президенти Илҳом Алиев 
Қасим-Жўмарт Тўқаевни навбатдан ташқари президент-
лик сайловидаги мутлоқ ғалабаси билан табриклади.

Ўз навбатида Қасим-Жўмарт Тўқаев Бокуга расмий 
ташрифи чоғида эришилган келишувлар икки томонла-
ма муносабатларни ҳар томонлама мустаҳкамлашда 
асосий йўналиш бўлишини таъкидлади.

Давлат раҳбарлари Қозоғистон-Озарбайжон страте-
гик шериклигини янада ривожлантириш бўйича умумий 
вазифаларни ҳам муҳокама қилдилар. 

Шунингдек, Қасим-Жўмарт Тўқаевни телефон орқали 

мулоқотда Россия Федерацияси Президенти Владимир 
Путин, Эрон Президенти Иброҳим Раисий, Покистон 
Бош вазири Шоҳбоз Шариф, Беларусь Президенти 
Александр Лукашенко, Қирғизистон Президенти Садир 
Жапаров ва бошқалар табриклади.                       

                            Akorda.kz.

Қадрли муштарий!
Йил сиёсий жабҳадаги ислоҳотлари, меҳнатдаги зафарлари ила 

поёнига етмоқда. Келгуси 2023 йил учун даврий нашрларга обуна 
авжида.

Қозоғистон Республикаси Мустақиллиги билан тенгдош, миллат 
минбари ва фахри саналмиш “Жанубий Қозоғистон” рўзномаси омма 
билан давлат ўртасидаги олтин кўприк вазифасини шараф билан 
адо этмоқда.

Маънавий жиҳатдан юксалиб, мукаммал шахс бўлгингиз келса, 
кун сайин вилоят, республика ва жаҳон янгиликларидан воқиф бў-
лишни истасангиз, ҳеч иккиланмай суюкли газетангиз –“Жанубий 
Қозоғистон”га обуна бўлинг!

“Жанубий Қозоғистон” газетаси таҳририятининг шижоатли ва 
изланувчан жамоаси сизнинг маънавий эҳтиёжларингизни қонди-
ришга, ижодий хизмат кўрсатишга ҳамиша шай.

-бет -бет -бет

 � Обуна–2023

6 ойга обуна баҳоси:
“Қазпошта” ҲЖ орқали – Туркистон вилояти бўйича – 3415,50 тенге;

Шимкент шаҳри бўйича – 3095,15 тенге.

� Хушхабарр

Қозоғистон Республикаси Президентининг 2022 йил 3 мартдаги 
826-сонли “Ҳокимларнинг аҳоли билан учрашувларини ўтказиш 
тўғрисида”ги Фармонининг ижроси доирасида Туркистон вилояти 
ҳокими Дархан Амангелдиули Сатибалдининг Арис шаҳри аҳолиси 
билан учрашуви 2022 йил 25 ноябрь куни соат 11.00да Арис шаҳри 
Маданият уйида, шунингдек, вилоят ҳокимининг шахсий қабули 
2022 йил 25 ноябрь куни соат 12.00да Арис шаҳридаги “Фахрийлар 
маркази” биносида ўтади.

Шунингдек, вилоят ҳокими Дархан Амангелдиули Сатибалди-
нинг Ўтрор тумани аҳолиси билан учрашуви 2022 йил 25 ноябрь 
куни соат 16.00да Шаулдер қишлоғининг Маданият саройида ўтади, 
вилоят ҳокимининг шахсий қабули 2022 йил 25 ноябрь куни соат 
17.00да Маданият саройида ўтади.

Қабулга аввалдан ёзилиш 8(72533) 5-98-99 алоқа телефони ҳам-
да t.akimat@ontustik.gov.kz электрон почтаси орқали 2022 йил 24 
ноябргача  соат 9.00дан 19.00 оралиғида (тушки танаффус соат 
13.00-15.00гача) амалга оширилади.

Тегишли ташкилотларнинг иштирокини таъминлаш ҳамда бевоси-
та алоқа ўрнатиш мақсадида ариза берувчининг исми-шарифи, савол 
мазмуни, манзилгоҳ, алоқа телефони ҳамда электрон почта (бор бўл-
са) аниқ кўрсатилиши керак.

Қозоғистон Республикаси Президенти Қ.Тўқаевнинг “Халқ-
ни тинглайдиган мамлакат” концепциясини амалга ошириш 
доирасида 2022 йили 25 ноябрь куни Туркистон вилояти-
нинг ҳокими Дархан Сатибалди ва вилоят ҳуқуқни муҳофаза 
қилиш органлари раҳбарлари иштирокида Арис шаҳри ва 
Ўтрор тумани аҳолиси билан “Ягона қабул куни” ўтишини 
маълум қиламиз.

“Ягона қабул куни” соат 12:00да Арис шаҳри, Д. Қўнаев кў-
часидаги “Фахрийлар маркази” биносида ўтади.

“Ягона қабул куни” соат 17:00да Ўтрор тумани Шаулдир 
қишлоғи Маданият саройида ўтади.

 Қабулга аввалдан ёзилиш 8 (72533) 5-98-99 алоқа телефони 
ва t.akimat@ontustik.gov.kz электрон почтаси орқали 2022 йили 
24 ноябргача соат 9:00дан 19:00 оралиғида (тушки танаффус 
соат 13:00 – 15:00гача) амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исми-
шарифи, савол мазмуни, манзилгоҳ, алоқа телефони ҳамда 
электрон манзили  (бор бўлса) аниқ кўрсатилиши керак.

ВИЛОЯТ АҲОЛИСИ ДИҚҚАТИГА! ҚАДРЛИ ТУРКИСТОН 
ВИЛОЯТИНИНГ АҲОЛИСИ!

Тожмаҳал о, садоқат саҳифаси!
Бибихоним эҳтиром қасидаси!
Аёл буюк зотдир-кўнгил гавҳари,
Гўзаллик гўшаси-севги дафтари.

Аллоҳ мўъжизаси фаришталарсиз, 
Афифа, адиба саришталарсиз, 
Моҳирўй маҳбуба серишваларсиз, 
Кўнгиллар кўприги, дилришталарсиз. 

Муҳаббат дунёни йиғлатган аниқ!
Аёл сирли хилқат, хушрўй, хушқилиқ, 
Меҳридир беқиёс, бу олам ҳури, 
Хокисор бир дилдор, дунёнинг дури. 

Сизни суйиш учун яратган, фалак, 
Она иқлимида самовий тилак, 
Гул-райҳон атридир, бўйингиз, малак, 
Кўзингиз кўлига чўксин «ул ҳалак». 

Дилингиз ўртаса гарчи армонлар, 
Иззат нафсингизга собитдир шонлар, 
Ёқутсиз, ёрқинсиз асрар мардонлар, 
Ардоқласин суюб, куюб, комронлар. 

Аёлнинг севгисин осонга йўйманг. 
Соғинчи сўлдирса армонга йўйманг.
Ҳижрон тақдири гар нола найдадир.
Ўзгага  ёр бермас, берган қайдадир!

Жуфтини қизғонса, савоб ё гуноҳ,
Гумон кўнгил ғаши, жисми жон гувоҳ,
Оила чорбоғин эъзозлар жўшиб,
Аёл севса севар, 40 жонин қўшиб!

��Соҳир мисралар

Ойтўти РЕЖАМЕТОВА.

Садоºат 
са³ифаси

Вилоят ижтимоий-сиёсий газетаси

2022 йил 24 ноябрь, пайшанба, №129 (3182).

НАШР КЎРСАТКИЧИ: 65466

“ЖАНУБИЙ ҚОЗОҒИСТОН” � 
ДОНО ДЎСТИНГИЗ, ҲАМКОРИНГИЗ!

20 ноябрь куни ўтган навбатдан таш-
қари сайловда Қасим-Жўмарт Тўқаевга 6 
миллион 456 минг 392 сайловчи ёки сай-
ловда иштирок этганларнинг 81,31 фоизи 
овоз берди. 26 ноябрь куни Қасим-Жў-
март Тўқаев қасамёд қилади ва Қозоғис-
тон Президенти сифатида ўз лавозимига 
киришади. 

– Сайловнинг дастлабки натижалари рас-
ман олинган баённомалар билан тасдиқланди. 
«Қозоғистон Республикаси сайловлари тўғри-
сида»ги Конституциявий қонуннинг 9-моддаси 
1-банди, 65-моддасига биноан, овоз беришда 
иштирок этган сайловчиларнинг 50 фоиздан 
кўпроғининг овозини олган номзод республи-
ка Президенти ҳисобланади. Шундай қилиб, 
2022 йил 20 ноябрда ўтган навбатдан ташқари 
сайловда Қасим-Жўмарт Кемелули Тўқаев 
Қозоғистон Республикаси Президенти этиб 
сайланди. Қозоғистон Республикасининг янги 
сайланган Президенти Қасим-Жўмарт Тўқаев-
нинг қасамёд қабул қилиш маросими 2022 йил 
26 ноябрь кунига белгиланди, – деди комиссия 
раиси Нурлан Абдиров Марказий сайлов ко-
миссияси йиғилишида.

24 kz.

Қ. ТЎҚАЕВ 26 НОЯБРЬ КУНИ ҚОЗОҒИСТОН 
ХАЛҚИГА ҚАСАМЁД ҚИЛАДИ

Словениянинг Крань шаҳрида 
сузиш спортидан халқаро турнир 
ўтди. Қозоғистон шарафини ҳи-
моя қилган туркистонлик спортчи 
Аделаида Пчелинцева 50 метрга-
ча брасс усулида сузишдан олтин 
медални қўлга киритди. 

Аделаида, шунингдек, жаҳоннинг 
кучли спортчилари беллашган мусо-
бақада 100 метрлик брасс усулида 
сузишдан ҳам бош совринни қўлга 

киритди ва Қозоғистон Республикаси-
нинг 2009 йилги рекордини янгилади.

Денис Жарменов раҳбарлигидаги 
Туркистон вилоят сув спорти турла-
рига ихтисослаштирилган болалар ва 
ўсмирлар спорт мактабининг истеъ-
додли шогирди энди Париж Олимпиа-
дасига йўлланма олишни кўзламоқда .

Вилоят ҳокимининг 
матбуот хизмати.

АДЕЛАИДА РЕКОРДНИ 
ЯНГИЛАДИ

ТУРКИСТОН 
ДЕЛЕГАЦИЯСИ 
ЎЗБЕКИСТОНДА

АЁЛ – 
ОИЛАНИНГ 
ЁНИҚ ЧИРОҒИ

15 ЙИЛ 
КУТИЛГАН 
УЧРАШУВ

Сиёсат ва иқтисодиёт

2023 йил 21 январгача Қозоғистондан қорамол, қўй ва эчки  олиб чиқиш тақиқланади.

Юртимизда 2025  йилгача 
соҳада амалга оширилади-
ган янги лойиҳалар туфайли 
7 мингга яқин иш ўрини очи-
лади.

Бугунги кунда қозоғистон-
лик ишбилармонлар туризм 
соҳасида 100та лойиҳани 
амалга оширмоқда. Булар 
– кемпинглар, ҳордиқ чиқа-
риш  масканлари, истироҳат 
боғлари. Ушбу лойиҳалар ту-
файли икки йилда қўшимча 
6-7 мингга яқин доимий иш 
ўринлари пайдо бўлади. Бу-
ни «Kazakh Tourism» МК ҲЖ 
раиси ўринбосари Қайрат 
Садуақасов маълум қилди.

– Ҳозирги кунда 100та ло-
йиҳа назоратда, уларнинг яр-
ми келгуси йилнинг охирла-
рида якунланади. Умуман, 
соҳа бўйича меҳмонхоналар, 
туристик фирмалар ва меҳ-
монхона соҳасини эътиборга 
олсак, бугунги кунда 120 минг 
киши бевосита иш билан таъ-
минланган. Агар, транспорт, 
маданият соҳаларини кўзда 

тутадиган кенгайтирилган рўй-
хатни олиб кўрсак, унда 300 
мингга яқин киши бор. Давлат 
дастури ниҳоясига етгач, 2025 
йилда биз 7 мингга яқин янги 
муқим иш ўринларини очишни 
режалаштирганмиз. Янги сар-
мояларнинг келиши ҳисобига 
янги иншоотлар қурилиб, янги 
иш ўринлари ҳам кўпаявера-
ди, – деди Қ. Садуақасов.

«Kazakh Tourism» МК ҲЖ 
раиси ўринбосарининг айти-
шича, давлат сайёҳлик со-
ҳасида кичик ва ўрта бизнес 
вакиллари сафини кенгайти-
ришдан манфаатдор. Кичик, 
ўрта ва катта бизнеснинг қа-
тор афзалликлари бор. Маса-
лан, катта бизнесда тоғ-чанғи 
курортларини қуриш, йўл бўйи 
хизмати тармоқларини ривож-
лантириш, меҳмонхоналар 

очиш ва бошқа ишлар учун 10 
йилгача солиқдан, бож тўло-
видан озод этилиши, ер участ-
каси харид қилиш учун грант 
олиш каби имтиёзлар мавжуд.

– Туризм соҳасига бизнес-
нинг аралашуви ҳозирча кичик 
ва ўрта бизнес даражаси-
дагина. Йирик бизнесда кам 
учрайди, чунки унга катта 
сармоялар келавермайди. 
Ваҳоланки, «Оддий буюмлар 
иқтисодиёти» дастури ҳам 
мавжуд. Бунда кичик ва ўрта 
бизнес кемпинглар, меҳмонхо-
налар, истироҳат боғлари, тоғ-
чанғи курортларини очишга 
имтиёзни кам фоизли миқдор-
да молиялаштириш орқали 
олиши мумкин.     

      
Б. ДЎСМАТОВА.

Тўлебий туманида ёшлар бандлигини таъминлашга бағишланган 
давра суҳбати уюштирилди. Унда қатор корхоналар раҳбарлари ва но-
давлат ташкилотлар вакиллари иштирок этиб, учинчи мингйилликда 
жаҳон иқтисодиётининг етакчи тармоғига айланган туризмни ривож-
лантиришга ёшларни кўплаб жалб этиш таклифи илгари сурилди.

– Ўлкамиз ранг-баранг табиий манзарага, бетакрор ўсимлик ва ҳайвонот 
оламига эга, – деди «Сайрам-Ўгам» сайёҳлик бирлашмаси раҳбари А. Абде-
шов. – Бу ўз навбатида, Туркистон вилоятида экотуризм, яъни, яшил сайёҳ-
лик йўналишини ривожлантириш учун қулай шароитлар яратади. Ҳозир уни 
ривожлантириш борасида илғор мамлакатлар қаторига Арманистон, Хитой, 
Россия ва Ўзбекистон кирган.

Таъкидлаш жоизки, А. Абдешов туманда кўплаб туристик анжуманлар 
ўтказиб туради ва «Ёшлар имконият маркази»нинг «Экотуризм» лойиҳасини 
амалга оширишда салмоқли ҳисса қўшиб келмоқда. Бир сўз билан айтганда, 
«Сайрам-Ўгам» сайёҳлик бирлашмаси юртимизнинг туристик салоҳиятини 
намойиш этибгина қолмай, соҳадаги ишбилармон доиралар ўртасида ҳам-
корлик алоқаларини ўрнатишда муҳим дастур вазифасини ўтамоқда.

«Мутахассислар фикрига кўра, мамлакатнинг сайёҳлик имкониятларини 
рўёбга чиқаришда ички туризмни ривожлантириш муҳим омил ҳисобланади. 
Зеро, ҳар қандай янги туристик маҳсулотга, аввало, маҳаллий сайёҳларда 
қизиқиш уйғотиб, сўнгра уни хорижий сайёҳларга тақдим этиш анча самара-
ли эканлиги жаҳон тажрибасида кўп бор исботланган», дея таъкидлаган эди 
вилоят ҳокими Дархан Сатибалди Тўлебий туманига хизмат сафари чоғида. 

– Туманимизда ҳордиқ чиқариш билан бир қаторда, соғликни тиклашга 
хизмат қилувчи улкан имкониятлар мавжуд, – деди А. Абдешов. – Ҳудудда-
ги тоғ экотизими, ўттиздан зиёд археологик ёдгорликлар бу ерда экологик, 
спелеологик (ғорларга саёҳат қилиш), тарихий, қишлоқ ва спорт туризми 
(тоғ-чанғида учиш, пиёда саёҳат, тоғ велосипеди)ни ривожлантириш имко-
нини беради. Шу йилнинг ўзида туманда ўттиздан зиёд хусусий меҳмон уйи 
ташкил қилинди. Уларда хизмат кўрсатувчи ишчи ва ходимларнинг малака-
сини ошириш мақсадида семинар-тренинглар ўтказдик. Меҳмон уйларида 
сайёҳлар табиат қўйнида дам олиш баробарида, турли маданий дастурлар 
билан танишишлари мумкин. Ички туризмнинг ривожланиши, айниқса, хусу 
сий тадбиркорлик фаолиятини кенгайтиришга туртки беради.

Минтақага сайёҳларни жалб этишда мамлакатимизнинг ички салоҳияти, 
айниқса, қишлоқларимизнинг ўзига хослигидан унумли фойдаланиш туман-
да бандлик масаласи ечимига ижобий таъсир кўрсатади.

Б. ДЎСМАТОВА.

Лойиҳа ҚР Ахборот ва  ижти-
моий тараққиёт вазирлигининг 
буюртмасига кўра, Фуқаролик та-
шаббусларни қўллаб-қувватлаш 
марказининг давлат гранти доира-
сида амалга оширилди.

Лойиҳада 18-28 ёшдаги йигит-
қизлар иштирок этди. Уларнинг 
аксарияти ижтимоий шароити оғир 
тоифалардан. Лойиҳа доираси-
да Туркистон вилоятида ҳар бир 
иштирокчига ўз ташаббусларини 
татбиқ этиш учун 1 млн. тенгегача 
миқдорда грант ажратилди. Грант 
якунларига  бағишланган анжуман 
доирасида иштирокчилар томо-
нидан тайёрланган маҳсулотлар 
намойиш этилиб, лойиҳалар билан 
таништирилди.

Вилоят минтақавий  
алоқалар хизмати.

Тўққиз йўлнинг туташган жойида 
равнақ топаётган Туркистоннинг 
улкан захира манбаи, одам капита-
ли ва сайёҳлик салоҳияти туркий 
мамлакатларни бирлаштирадиган 
“TURAN” махсус иқтисодий минта-
қасини ташкил этиш учун қулайдир. 
Буни вилоят сармоя ва экспорт 
бошқармаси раҳбари ўринбосари 
Нургул Абдразақова бошчилигидаги 
делегация Ўзбекистон Республикаси 
сармоядорлари билан учрашувида 
таъкидлади.

Вилоятнинг ўзига хос хусусиятлари 
ва имкониятлари тақдимотидан сўнг, 
Хоразм вилояти ҳокимлиги ҳамда 
Туркистон вилояти делегацияси ўр-
тасида савдо-иқтисодий ва маданий-
гуманитар соҳалар бўйича ҳамкорлик 
меморандуми имзоланди. Хоразм ва 
Фарғона вилоятларидаги тўқимачилик 
саноати салоҳияти билан яқиндан та-
нишгач, Туркистон вилоятида саноат 
корхоналари очган сармоядорларга  
имконият ва имтиёзлар ҳақида маълу-
мот берилди.

Урганч ва Фарғона шаҳарларидаги 
қатор фабрикалар ва терини қайта иш-
лаш корхоналари раҳбарлари билан 
учрашувларда Туркистон вилоятининг 
бизнес салоҳиятини янада кенгайти-
риш ҳақида сўз борди. Учрашув якуни-
да томонлар қўшма амалий тадбир лар 

орқали Қозоғистон ва Ўзбекистон 
ўртасидаги стратегик ҳамкорлик муно-
сабатларини мустаҳкамлашга ҳисса 
қўшади, деб ишонч билдиришди.

Вилоят ҳокимининг 
матбуот хизмати.

“AMANAT” партия-
си Сайрам туман фи-
лиалининг 11та бош-
ланғич партия таш-
килотида партиянинг 
янги сиёсий дастури 
муҳокама қилинди. “Қорамурт” бошланғич пар-
тия ташкилоти йиғилишида депутатлар, партия 
фахрийлари, фаол партия аъзолари ва ёшлар 
иштирок этди. 

Сиёсий платформани ишлаб чиқиш апрель ойи-
да бошланди. Унда жамиятнинг долзарб муаммо-
лари ечимига алоҳида эътибор қаратилган. Яъни 
“AMANAT” энди халқни тинглайдиган  партияга ай-
ланади. Платформа жамиятни ривожлантирадиган 
қадриятлар билан бойитилади. 

Шунингдек, “Қорамурт” БПТ раиси Тоҳир Дўсме-
товга ҳам бошланғич ташкилот фаолиятини жонлан-
тириш, янги маслакдошлар билан партия сафини 
кенгайтириш, уни сифат жиҳатидан юксалтириш 
вазифаси белгиланди. 

Алмас АБДИҚАДИРОВ,
“AMANAT” партияси 

Сайрам туман бўлими 
масъул котиби.

� ”Сайрам-Ўгам” сайёҳлик 
бирлашмасига – 25 йил

ТУРИЗМ РИВОЖЛАНСА,
иш ўринлари кўпаяди

ЭКОТУРИЗМ ЁШЛАР 
БАНДЛИГИНИ ТАЪМИНЛАЙДИ

ДАВЛАТ  ДАСТУРЛАРИ 
 
ПАРТИЯ  НАЗОРАТИДА

� Халқаро ҳамкорлик

ТУРКИСТОН ДЕЛЕГАЦИЯСИ ЎЗБЕКИСТОНДА

Туркистонда жорий йил 26 июлидан бошлаб ёшларнинг жисмоний имко-
ниятлари чекланган гуруҳлари ўртасида қалдирғоч лойиҳани амалга ошириш-
га мўлжалланган “Zhas Project”  грант лойиҳаси ишга туширилган эди.

ГРАНТ  ЯКУНЛАРИГА  БАFИШЛАНДИ

Аҳмад Яссавий университети 
қардош Туркия Республикаси уни-
верситетлари билан мустаҳкам 
ҳамкорлиги натижасида туркий 
оламнинг муштарак таълим ва 
фан марказига айланди. Шу боис, 
университет тарихидаги муҳим 
тадбирни бирга нишонлаш мақса-
дида Қозоғистон ва барча туркий 
мамлакатлардан меҳмонлар таш-
риф буюрди. 

ҚР Фан ва олий таълим вазири 
ўринбосари Қуаниш Ерғалиев, 
вилоят ҳокими Дархан Сатибалди, 
Туркия Республикасининг хориж-
лик турклар ҳамда қардош миллат-
лар бошқармаси раиси Абдуллоҳ 
Ерен, Туркий мамлакатлар ташки-
лотининг бош котиби ўринбосари 
Ўмер Қўжаман, вилоят зиёлилари, 
шунингдек, Қозоғистон универси-
тетлари раҳбарлари, талабалар ва 
битирувчилар иштирок этди.

Тадбир доирасида “Университет 
муваффақиятлари” кўргазмаси 
уюштирилиб, унда дорилфунун-
нинг 30 йиллик фаолияти, илмий 

ихтиролари, талабаларнинг ижо-
дий ишлари намойиш этилди.

Асосий гала-концерт пардаси-
ни университет ректори Жанар 
Темирбекова ва ректор вакили 
Женгиз Тўмар очиб, меҳмонларга 
миннатдорчилик билдирди.

Туркистон вилояти ҳокими Дар-
хан Сатибалди буюк арбоб, олим 
номидаги университет нафақат 
Туркистонда, балки барча Туркий 
давлатлар маданиятига, фан ва 
таълим соҳаси равнақига улкан 
ҳисса қўшаётганини айтиб, ҚР 
Президенти Қасим-Жўмарт Тў-
қаевнинг табрик хатини ўқиб эшит-
тирди.

Сўнг дорилфунун раҳбарияти 
томонидан бир гуруҳ давлат ор-
ганлари раҳбарларига универси-
тетнинг 30 йиллиги эсдалик кўкрак 
нишони топширил ди. Тантана куй, 
қўшиқ ва рақслардан иборат бай-
рам дастурига уланиб кетди.

Вилоят ҳокимининг 
матбуот хизмати.

Жорий йилда Хожа Аҳмад Яссавий номидаги  Халқаро Қозоқ-Турк 
университети ташкил топганига 30 йил тўлди. Ушбу тантанага ба-
ғишлаб  ўтган йилдан буён турли даражадаги кенг кўламли тадбир-
лар ўтказиб келинмоқда. Кеча университет жамоаси йил давомида 
амалга оширилган ишларни сарҳисоб қилиб, Туркистонда улкан 
гала-концерт уюштирди.

УНИВЕРСИТЕТ  
30 ЙИЛЛИГИНИ НИШОНЛАДИ

Бу ҳақда Кентов шаҳри ҳокимининг 
ўринбосари Қ. Исқақов маълум қилди.

– Кентов шаҳридаги 5-сонли иссиқлик 
қуввати маркази меъёрида ишлаб туриб-
ди. Иссиқлик узатиш ҳарорат жадвалига 
мувофиқ амалга оширилади. 14 минг хона-
дон марказлаштирилган иссиқлик тизими-
га уланган, – деди Қуаниш Ғалимжанули.

–  “Кентау-сервис” ДКК раҳбари А. Тўлеу 
шаҳар аҳолисидан шикоятлар камайга-
нини маълум қилди. Аҳолининг алоҳида 
шикоят ва мурожаатлари бўйича иссиқлик 
инспекцияси, ички айланма тизими, соз-
лаш гуруҳининг хизмати зарур чоралар 
кўрмоқда, – деди у.

Шунингдек, иситиш мавсуми учун 90 
минг тонна кўмир, 700 тонна мазут ҳамда 
20 тонна дизель ёнилғиси хариди бўйича 
шартнома тузилиб, улар жадвал асосида 
етказилмоқда

Вилоят минтақавий
алоқалар хизмати.

ªОЗОНХОНАЛАР БИР 
МАРОМДА ИШЛАМОªДА

Таҳририятнинг топшириғи билан билан 
мен учун қадрдон ва мунаввар даргоҳ – 
Шимкент шаҳар ўсмирлар кутубхонасига 
йўл олдим. 

45 йиллик тўйини нишонлаш арафасида 
турган даргоҳга ташриф буюрувчиларнинг сони 
140 мингдан зиёдни ташкил этади.   Жамғарма-
сида 168 544 китоб мавжуд. Айни дамда илмий 
салоҳият, тафаккурни чархлайдиган муқаддас 
даргоҳга Раушан Бабажанова раҳбарлик қил-
моқда. Зиё масканида қадрдон бўлиб қолган 
кутубхоначиларим билан  замонавий китобхон-
лар хусусида суҳбатлашдик. 

Тажихан Мустафина бошқараётган бўлим-
нинг доимий мижозиман. Яқинда жамоа ходими 
Қундузай Елекеева республика кутубхоначи-
ларининг “Маънавий хазина – 2022” танловида 
“Энг яхши кутубхоначи”  номинацияси ғолибаси 

бўлди. 
– Жамики ахборот, китоб ва дастурлар 

кичкина телефонимизга жойлашган, ўсмир-
ларни телефонларидан ажратиш қийин бўл-
ган руҳий бир вазиятда ёшларни кутубхона-
ларга қандай жалб этаяпсизлар? – сўрайман 
кутубхоначилардан.

– Ижтимоий тармоқлар болаларни доим 
банд этишига қарамай, ундаги истеъдодли ёш-
ларнинг ҳам ижодини намоён этадиган ўзига 
хос майдонга айлангани ҳақиқат, – дейди кутуб-
хонанинг услубият бўлими мудираси Қундизай 
Елекеева. – Ундан жуда кўп ахборот оламиз, 
ҳатто кўп бадиий китобларнинг электрон нус-
халарини ҳам қўл телефонларингизда бемалол 
ўқишингиз мумкин. Қўл телефони  жамики ахбо-
ротларнинг манбаига айланди. Шунга қарамай, 
эътибор бераётган бўлсангиз бундай қулайлик-
лардан инсон бироз зерика бошлади. Хуллас 
ижтимоий тармоқлардан чарчади. Одам хотир-
жам ўтириб, китоб мутолаа қилишни соғинди. 
Ҳа, ҳа, соғинди. Кўзнинг чарчаши, умуман 
инсон телефон экранидаги мутолаа пайтида
анъанавий китобдагидек бевосита мулоқотни 
ҳис қилмаслиги боис электрон китоблардан 
ҳам зерикишди. Бу ҳақда биз, китобхонлари-
мизнинг сафи кенгайганлиги ва уларнинг бу бо-
радаги фикрлари асосида хулоса чиқаряпмиз. 
Кутубхонамиз залида китоб мутолаа қиладиган, 
газета тахламларини варақлайдиган ва бунинг 
учун вақт ажратадиган ёшларимиз кўпайди. 

170 мингга яқин китобни жавонларга жой-
лаштириб, жараёнларини автоматлаштирамиз, 
ахборот захираларини шакллантирамиз. Ёш 
авлод қалбидаги эзгу туйғулари ва маънавий 
фазилатларини шакллантиришда даргоҳи-
мизнинг аҳамияти беқиёс. Севимли адибимиз 
Абиш Кекилбаевнинг: “Инсонни инсон қилган – 
китоб,  одамзод қилган – кутубхона” деган иқти-
босларини   такрорлашдан чарчамайман. 

Ижодга энди кириб келаётган истеъдодли 
талабалар, ўқувчилар келиб, “шеър машқ қи-

лишни бошлаётувдим, қандай ёзсам чиройли 
бўлар экан”, деб мендан маслаҳат сўрашади. 
Биз маҳаллий шоир ва адиблар билан ҳамкор-
лик қиламиз. Уларни кутубхонамизга таклиф 
қилиб, ижодкор ва иқтидорли ёшлар билан уч-
рашувлар уюштирамиз. Адабиёт ихлосмандла-
ри ёшлар уларга саволлар беришади, баъзида  
шеърларини ўқиб бериб, устозлардан маслаҳат 
олишади. Хуллас масканимиз адабиёт оламида 
тетапоя қилаётган ёшларни таниқли адабиёт 
дарғалари билан учраштирадиган, уларнинг 
дуоларини, баҳоларини оладиган даргоҳ. 

Ана шундай тадбирлар чоғида улар  ҳақи-
қатан ҳам тобланишади, қалами чархланади, 
ифодали ўқиш сир-асрорларини ўрганишади. 
Бир сўз билан айтганда, телефондаги китоб-
лардан кўра, кутубхонадаги муҳит, кутубхона-
чилар билан мулоқот ўсмирларимизни мутолаа 

масканига чорлаяпти. Ёшлар китобни ҳис этиб 
ўқиш завқлироқ, ҳиссиётларга бой эканлигини 
англашяпти. Эътибор берган бўлсангиз, теле-
фонга муккасидан кетган ёшлар саволни тўғри 
қўйиш у ёқда турсин, ҳатто одамови бўлиб қо-
лишяпти. Айниқса пандемия пайтидаги ўқувчи, 
талабаларнинг онлайн таълим олиш даврида 
бу жуда сезилди. 

– Илм, тараққиёт янгиликларидан ортда 
қолмаслик учун зиёли инсон йилига 50та-
дан зиёд китоб ўқиши керак, деган мулоҳоза  
замонавий ёшлар онгига сингиб кетди. Таж-
рибали кутубхоначи сифатида сиз қандай 
фикрдасиз?

– Тўғри, бу кўплаб китобхон доираларда 
урфга айланган. Йил сайин камида 50та китоб-
ни мутолаа қилган инсон замон талабига мос 
салоҳиятли шахс ҳисобланади. Бир учрашувда 
таниқли адибга ушбу саволни бердим. “Китобни 
саноғини юритиш учун ўқийдими, инсон?  Куни-
га битта китоб ўқима, йилига битта китоб ўқи-
санг ҳам ундан руҳий қувват ол. Китоб ўқиб, ун-
дан ахборот олма, ундан завқ, шавқ ол, деди у.

Ҳақиқатан ҳам завқ билан китоб ўқишни уну-
тибмиз. Вақтни оқилона тақсимлай олмаётган 
эканмиз, айниқса ёшлар. Эътибор беринг, ҳам-
мамиз, инсониятни ҳар томонлама ривожлан-
тирадиган китобларни мутолаа қиляпмиз. Би-
роқ қалбимиз,  руҳимизни бойитиш мақсадида 
қандай китоб ўқияпмиз? Ҳеч қандай. Масалан, 
мен китобхонларнинг кўзига қараб қандай ки-
тобларни мутолаа қилишларини яхши биламан. 
Сизга, ҳам маслаҳатим, шахсий ривожланиш, 
бизнес китобларни вақтинча четга суриб, юра-
гингиз торини чертадиган, инсониятга, ҳаётга 
ишқ-муҳаббат уйғотадиган, завқ берадиган, 
шуур сийловчи рисолаларни ўқинг. Пок, илоҳий 
ишқ ҳақида ўзингиз ёқтирган китобларингиз 
бўлсин ва улардан илҳомланиб, такрор-такрор 
ўқишга одатланинг. 

Мунира САЪДУЛЛАЕВА.

КИТОБДАН  ЗАВҚ 
ОЛАЙЛИК!

Жо р и й  й и л д а  а т о қ л и 
адиб, ёзувчи ва олим, ака-
демик Мухтар Ауезов тавал-
лудининг 125 йиллиги кенг 
нишонланди.

“Жанубий Қозоғистон” саҳи-
фаларида ушбу сана Саврон 
тумани Ўранғай қишлоғидаги 
Нурлан Қадиров  раҳбарлик қи-
лаётган Мухтар Ауезов номли 
умумий ўрта мактаб мисолида 
атрофлича ёритилди. Таҳри-
рият Туркистон бўлимининг 
саъй-ҳаракатлари билан мак-
таб ҳовлисини асфальтлаш, 
бинони жиҳозлашда ҳомийлик 
кўрсатган  тадбиркорлар Олим-
жон Расул ўғли, Алишер Олим-
жон ўғли, Уйғун Иброҳим ўғлига 
миннатдорчилик билдирамиз.

Директор ҳузурида раҳбар 
ҳамда мактаб ўзбек этномада-
ният бирлашмаси раиси Раҳ-
матулла Ёқубов билан 2023 
йилнинг биринчи ярмига обуна 

масаласини муҳокама қилдик. 
Нурлан Қадиров имтиёзли обу-
на шартномасини расмийлаш-
тириб, ўқитувчилар ва ўзбек эт-
номаданият бирлашмаси саъй-
ҳаракати билан ўқувчиларни 
(шу орқали ота-оналарини) ҳам 
обунага жалб этиш таклифи-
мизни қўллаб-қувватлади. 

Мактаб ўзбек этномаданият 
бирлашмаси бошланғич таш-
килоти билан ҳам  шартнома 
расмийлаштириладиган бўлди. 
Бу ташаббус бошқа мактаблар-
да ҳам қўллаб-қувватланмоқда.

Ш. МАДАЛИЕВ.
Муаллиф тасвири.

��Обуначиларимиз орасида

М. АУЕЗОВ НОМЛИ МАКТАБДА 

Футболдан Қозоғистон тер-
ма жамоаси УЕФАга аъзо 
бўлгач, азалий рақиблари 
(майдонда) Марказий Осиё-
даги қўшни давлат терма жа-
моалари билан ўйнамаслиги 
кўп йиллик тажрибага эга 
мухлисларнинг ҳафсаласини 
пир қилган эди.

Марказий Осиё дербиси ҳи-
собланган – Қозоғистон ва 
Ўзбекистон терма жамоалари 
ўйнамаганига 15 йил бўлибди. 
Умуман, мазкур терма жамоа-
лар 6 бор учрашган. 2та ўйинда 
Ўзбекистон устун келса, бир 
ўйинда Қозоғистон ғалаба на-
шидасини сурган. 3та ўйинда 
эса дуранг натижа  қайд этил-
ган. 

16 ноябрь куни Ўзбекистон 
ва Қозоғистон терма жамоа-
лари Тошкентда ўртоқлик ўйи-
ни ўтказиши маълум бўлгач, 
учрашувни “Пахтакор” ўйин-

гоҳида бевосита томоша қи-
лишни мақсад қилиб қўйган 
эдим. Ўйиндан бир кун аввал 
аккредитациядан ўтмаганим 
учун журналистлар учун махсус 
жойдан ўрин тегмади. Лекин 
Қозоғистондан келганимизни 
билгач, иш сафари варақасига 
муҳр босиб беришди ва Ўзбе-
кистон футбол ҳамжамияти 
музейини томоша қилишга рух-
сат беришди. Сўнг дўстларим 
Бобохон ва Абдуқодир билан 
чипта харид қилиб, қор аралаш 
ёмғир ёғиб турса-да, ўйинни 
қизиқиш билан томоша қилдик. 
Ажабланарлиси шунда бўлди-
ки, ўйингоҳда меҳмон жамоа 
– Қозоғистоннинг мухлислари 
кўпчиликни ташкил қиларди. 
Айниқса, чегарага яқин туман-

лардан футбол мухлислари кўп 
келишган.

Магомед Адиев бош мураб-
бийлигидаги Қозоғистон терма 
жамоаси Миллатлар лигасида 
Словакия, Беларусь терма жа-
моаларини ортда қолдириб, 
гуруҳ пешқадами бўлган ҳолда 
“В” дивизионига йўлланмани 
қўлга киритгани ўйинга қизи-
қишни янада оширган эди. 
Сречко Катанец қўл остидаги 
Ўзбекистон терма жамоасида 
эса авлодлар алмашинуви му-
ваффақиятли амалга ошири-
лаётган палла.

Бевосита ўйин тафсилотига 
тўхталсак, учрашув тенг кураш-
лар остида ўтди. Тўп назорати, 
зарбалар, жарима зарбалари, 
ҳужумлар ва бошқа кўрсаткич-
лар деярли бир хил бўлди. Икки 

жамоа ҳам эҳтиёткорлик билан 
тўп сургани учун ўйин асосан 
майдон марказида кечди. Учра-
шувнинг 12-дақиқасида “Торпе-
до” (Москва) ўйинчиси Ҳожимат 
Эркинов ва 45-дақиқада “Рома” 
(Италия) ҳужумчиси Элдор Шо-
муродовларнинг голлари Ўзбе-
кистонга ғалаба келтирди. 

Ўйиндан кейинги матбуот 
анжуманида Қозоғистон терма 
жамоаси бош мураббийи Ма-
гомед Адиев анчадан буён ўй-
намаган терма жамоа ўйинини 
меъёрий ҳолат, деб баҳолади. 
Ўзбекистоннинг иккала голи 
ҳам якка ҳаракатлар натижа-
сида урилганини алоҳида таъ-
кидлади. У Ўзбекистон терма 
жамоасининг истиқболи ёрқин-
лигига ишонч билдиради.

Сречко Катанец эса тактик 
жиҳатдан жуда яхши ўйин на-
мойиш этиб, ғалаба қозониш-
ганини таъкидлади. У терма 
жамоа ўйинларида ўйингоҳда 
мухлисларнинг кўп бўлиши 
фойдадан холи бўлмаслигини 
айтди. 

Қозоғистон терма жамоаси 
19 ноябрь куни Бирлашган 
Араб Амирликлари терма жа-
моаси билан ўртоқлик ўйини ўт-
казиб, 2:1 ҳисобида мағлубият-
га учраса, Ўзбекистон терма 
жамоаси 20 ноябрь куни Тош-
кентда Россия билан ўртоқлик 
учрашувини ўтказди. Унда эса 
нурсиз дуранг қайд этилди.

Хуршид ҚЎЧҚОРОВ.
Шимкент-Тошкент-Шимкент.      

15 ЙИЛ КУТИЛГАН
УЧРАШУВ

20 ноябрь куни Қатарда 
футбол бўйича жаҳон чем-
пионати бошланди. Унинг 
очилиш маросимида Миср 
президенти Абдул Фаттоҳ 
ал Сиси, Туркия Президенти 
Ражаб Тоййиб Эрдўғон каби 
мусулмон мамлакатларнинг 
қатор раҳбарлари иштирок 
этди. 

Бу – жаҳон чемпионатида 
32та жамоа иштирок этади. 
2026 йили галдаги беллашув-
ларда АҚШ, Канада ҳамда Мек-
сика биргаликда 48 терма жа-
моа ўйнайди. Турнир ғолиби 
– 42 миллион доллар олади. 
Кумуш совриндор 30 млн. дол-
лар, бронза медали ғолиблари 
27 млн. доллар, тўртинчи ўрин 
олган жамоа 25 миллион дол-
ларга эга бўлади.

Қолган терма жамоалар: 5-8 
ўринлар – 68 миллион доллар 
(ҳар бири 17 миллиондан); 9-12 
ўринлар  – 104 миллион доллар 
(ҳар бири 13 миллиондан).

ФИФА эса клубларга жаҳон 
чемпионатидаги иштироки учун 
яна 209 миллион доллар ажра-
тади.

Чемпионатда илк бор аёл
судьялар ҳакамлик қилади, шу 

жумладан,  Стефани Фраапар 
(Франция), Салима Мукасанга 
(Руанда) ҳамда Йошими Ямаси-
та (Япония).

“Жанубий Қозоғистон” 
мухбири.

��Футбол

КАТАРДА  ЖАҲОН 
ЧЕМПИОНАТИ  БОШЛАНДИ

Қиш кириб келаётганига 
қарамай, Тўлебий туманида  
ободонлаштириш ва кўка-
ламзорлаштириш ишлари 
доирасида бажарилаётган 
ишлар тобора кенг қулоч ёз-
моқда.

Ўтган ҳафтада бу тадбир-
ларга қишлоқ ҳокимликлари 
шаҳар коммунал хизмати томо-
нидан  260 нафар одам ва 12та 
махсус техника жалб этилди. 
«Бургулик» дам олиш минтақа-
сида ҳам ўзан бўйини  тозалаш 
ишлари давом этиб, унда «Ёш-
лар имконият маркази»нинг 
«Кўнгиллилар жамияти» аъзо-
лари фаол  иштирок этишди.

– Туман ҳокими бу масала-
ни ўз назоратига олгани учун 
ундан миннатдормиз, – дейди 
«Кўнгиллилар жамияти» аъ-
зоси С. Тўленов. – Қозоғистон 
Республикасининг бош Қомуси 
– Конституциямизнинг 31, 35, 
45, 53 ва 54-моддалари атроф-
муҳитга эҳтиёткорона муноса-
батда бўлишга чорлайди.

Дарҳақиқат, Она табиат – 
тириклик манбаи. Бугунги кун-
да ер юзида вужудга келаёт-
ган иқлим ўзгаришлари жаҳон  
ҳамжамиятини ташвишга со-
лаётган долзарб муаммолар-
дандир. Экологик муаммолар 
нафақат инсониятга, балки 
наботот ва ҳайвонот оламига 
ҳам жиддий хавф солаётгани-
ни кўриб турибмиз. Демак, ат-
роф табиий муҳит муҳофазаси, 
табиий захиралардан оқилона 

фойдаланиш, инсон саломат-
лигини асраб-авайлаш, бир сўз 
билан айтганда, она-табиатни 
асраш ҳар бир кишининг муҳим 
вазифаси ва инсоний бурчи-
дир. Сув оқиб ўтган йўлларда 
саховат, эзгулик, барака, фа-
ровонлик гуркирайди. Шунинг 
учун ҳам сувнинг ҳар томчиси 
табаррук ва азиздир, уни қадр-
лайлик.

Ободонлаштириш ва кўка-
ламзорлаштириш ишлари ҳа-
қида тўлебийликларнинг фикри 
билан қизиқдик. Улар қиш-
лоқларда тозаликка эътибор 
кучайиб, аҳолининг онгида ҳам 
ижобий ўзгаришлар юз бераёт-
ганини қайд этишди.

– Тозалик ва озодалик бўл-
ган жойда соғлом авлод воя-
га етади, – дейди ленгерлик 

меҳнат фахрийси  Усен Саут-
баев. – Тозалик – соғликнинг 
гарови эканлигини инкор 
этолмаймиз. Саранжом-са-
ришта, тоза-озода жойга кир-
ган кишининг баҳри-дили 
очилибгина қолмай, бу ерда 
унинг саломатлиги учун ҳеч 
қандай хавф кузатилмаслиги 
ҳам барчага аён ҳақиқатдир. 
Шундай бўлгач, ҳар бир ои-
лада, таълим даргоҳида, кў-
чада, жамоат транспортида 
тозаликка эътибор қаратиш 
оддий иш бўлиб туюлса-да, 
бунинг замирида кишилар са-
ломатлигини асраб-авайлаш-
дек умумдавлат ва умумхалқ 
масаласи ётади.
                                                   

Б. РЎЗИМАТОВА.

ҚИШ ҲАМ ИШ 
ФАСЛИ



Аёл бир қўли билан бешикни, бир қўли билан дунёни тебратади, 
дейишади. Зеро, аёл бор, ҳаёт бардавом, дунё безавол, аёл бор, 
оилада, демакки, жамиятда файзу барака, бунёдкорлик, гўзаллик, 
нафосат бор. 

Қаҳрамоним Дилобар билан суҳбатлашар эканман, унинг нигоҳ-
ларида қатъият, ишонч порлаётганини кўриб, оиласидан хотиржам 
аёлгина мана шундай ёниб-куйиб ишлашга иштиёқ топа олишига 
амин бўлдим.

��Таҳририятимиз меҳмони

Газета ҚР Маданият ва ахборот вазирлиги 
томонидан 2020 йил 21 апрелда 

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ: 160023, Туркистон шаҳри, 
"Жаңа қала" кичик тумани, 
11-кўча, 26-бино, 3-қават. 

Те ле фон: 53-93-17. Те ле факс: 53-92-79. 
Бухгалтерия: 39-16-44. +7-747-701-50-55

Электрон почта: janubiy@inbox.ru

Туркистон, Кентов — Шомирза МАДАЛИЕВ. 8(72533) 2-40-07. 
Тўлебий — Баҳорой ДЎСМАТОВА. 8(72547) 6-07-16. 
Қазиғурт — Хуршид ҚЎЧҚОРОВ. +7-701-447-37-42.
Сайрам — Мухтабар УСМОНОВА.  +7-707-257-97-36.
Тулкибош — Мунира САЪДУЛЛАЕВА. +7-747-144-60-71.
Обуна, реклама ва эълонлар — Зокиржон МЎМИНЖОНОВ. +7-702-278-96-90

Масъул шахслар:

Ада ди – 13000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
3131. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

4 №129 (3182), пайшанба, 
24 ноябрь 2022 йил.
Janubiy.kz

Жамият ва маърифат

Сайрам тумани,
Қорабулоқ қишлоғи

Меҳринисо ШОМУРОДОВАга!

Қадрли бувижон! Сизни таваллуд айёмингиз 
билан қутлаймиз! Сиз хонадонимизнинг кўрки, 
оҳанрабоси, қуёши, ойи, доно маслаҳатчиси, 
ҳар ишда қўллаб-қувватловчи дуогуйи ва етак-
чисисиз.

Ҳаёт йўлингиз барчамизга ибрат ва намуна. 
6 нафар фарзандни оқ ювиб, оқ тараб, эл ко-
рига камарбаста, муносиб шахслар сифатида 
вояга етказдингиз. Меҳрибон она, вафоли ёр, 
саранжом келин, саришта қайнона бўлдингиз. 

Узоқ йиллар таълим-тарбия соҳасида меҳнат 
қилиб, шарафли ва масъулиятли вазифани адо 
этдингиз. Сизнинг панд-насиҳатларингиз, ўгит-
ларингиз ҳаётда тўғри йўл танлашимизда ас-

қотмоқда. Шукурки, бугунги кунда фарзандлар 
ва невараларингиз ардоғида кексалик гаштини 
сурмоқдасиз. 

Ушбу қутлуғ кунда Сизга узоқ умр, сиҳат-са-
ломатлик тилаб қоламиз!

Оила аъзолари номидан: 
САРВАРБЕК ва МУНИСА.

Сайрам қишлоғида “Wo-
men’s time” (Аёллар вақти) 
соғломлаштириш маркази фао-
лият юритмоқда. Унинг раҳ-
бари, руҳшунос, ҳуқуқшунос, 
бизнес-мураббий Дилобар Дўс-
матова ва унинг жамоасидаги 
малакали мутахассисларнинг 
хотин-қизлар саломатлигини 
мустаҳкамлаш борасида амал-
га ошираётган ишлари таҳсин-
га лойиқ. Марказнинг асосчи-
лари, тўрт дугона – Дилрабо ва 
Мадина Жантаева, Раъно Ри-
заева ва Дилобар Дўсматова. 

– Мақсадимиз – ҳар бир 
аёлнинг кўркига кўрк қўшиш, 
жозибали машқлар билан қо-
ду-қоматини гўзаллаштириш. 
Уларнинг саломатлигини мус-
таҳкамлашга хизмат қилишдир. 
Марказнинг очилиши айнан 
пандемия даврига тўғри келди. 
Фаолиятимизни карантиндан 
кейин бошладик. Кўп ҳолларда, 
аёллар касалхонага фақат бе-
мор бўлиб қолгандагина муро-
жаат қилишади. Биз бугун за-
монавий аёлларимиз “соғлом”, 
“чаққон”, “ўқимишли”, “ишда 
омади чопган”, “уйни ҳам, ишни 
ҳам эплайдиган”, бир вақтнинг 
ўзида яхши уй бекаси, меҳри-
бон она, севимли ёр, эътибор-
ли дугона ва ижтимоий фаол 
инсон бўлиши учун хизмат қи-
лишини истаймиз. Бугунги кун-
да 100 нафар хотин-қиз марка-
зимиз хизматларидан фойда-
ланмоқда. Мижозларимизнинг 
аксарияти шаҳар марказидан 
келишади. Ҳатто, Тошкент шаҳ-
ридан келиб, махсус муолажа-
ларимизни олаётганлар ҳам 
бор. Бунинг асосий сабаби – 
малакали мутахассисларимиз, 
замонавий тиббиёт ускуналари 
ҳамда ҳамёнбоп нархлардир. 

– Аёл – мўъжизакор хил-
қат, шундай эмасми?

– Албатта. Унинг кўнгил 
мулкида ҳар қандай оғир си-
новларда ҳам суягувчи сабр-
тоқат қоялари, бардош тоғлари 
мавжуд. Аёллар билан бирга 
ишлашни жуда яхши кўра-
ман. Бунга сабаб, анча йиллар 
муқаддам дадам Қизилсув 
даҳасида ширкат раиси бўлиб 
ишлаган. У билан қишлоққа 
кўп борардим. Далада, уйда 
ва давлат ишида ишлайдиган 
аёлларнинг кўпини кўрганман. 
Қишлоқ аёли ва шаҳарлик-
лар ўртасида анча катта фарқ 
бор. Қишлоқ аёллари уй-жой, 
бола-чақа, қайнота-қайнона, 
эр олдидаги мажбуриятла-
рини деб, ташқи қиёфасига 
ҳам, соғлигига ҳам эътибор 
қаратмайди. Қирқ битта жони-
дан бири ўчса бири ёнадиган 
шукроналик шамлари билан 
яшайверади. Вақт ўтиб, эн-
ди ўзи учун яшайдиган вақт 
келганда соғлигидан айрил-
ганини сезади. Тўғри, ишлай-
диган аёлларнинг кундалик 
югур-югури эрта тонгданоқ 
бошланади. Улар қуёш би-
лан бирга турадилар, нонушта 
тайёрлаш, болаларни боғча ва 
мактабга, эрни ишга кузатиш, 
сўнг тиқилинч жамоат транс-
портида ишга етиб олиш, кун 

бўйи ишлаб, кечқурун яна шу 
битмас-туганмас ташвишларга 
тўла рўзғор бағрига қайтиш...
Бу бугунги аёлнинг умумлашти-
риб, қисқача баён этилган кун 
тартиби. Уйда болам билан ҳеч 
нарсага улгурмаяпман, дейди-
ганлар ҳам бор. Хоҳиш бўлса, 
ҳаммасига улгуриш мумкин. 
Ватсап гуруҳимда 350 нафар 
аёл бор. Мен уларнинг нафа-
қат ташқи кўринишини балки, 
қалбини, руҳиятини, дунёқара-
шини кенгайтириш мақсадида 
жону дилим билан дарслар 
ўтаман. Аёл киши қачонки ўзи 
бахтли бўлса, атрофидаги-
ларга ҳам бахт улаша ола-
ди. Гуруҳда диний сабоқлар, 
шунингдек, хотин-қизларимиз 
ҳаётидаги оилавий низолар, 
овсин, эр, қайнона ўртасидаги 
низоларни фақат оқилона ҳал 
қилиш йўлларини ўргатаман. 
Марказга келадиган ҳар бир 
мижоз энг аввало, мутахассис-
ларимиз билан қизиқишади. Бу 
табиий. Ходимларимиз камида 

7 йиллик тиббий тажрибага эга. 
Малакали шифокор-гинеколог 
Бахтишод Норбек қизи ва Дил-
ноза Эшметова, уқаловчи Мо-
ҳинур Мирзаҳмедова, Замира 
Мирсоатова, Васила Очилова-
лар катталарга ҳам, болалар-
га ҳам хизмат кўрсатишади. 
Фотима Тожиева анъанавий 
халқ табобати асосида ҳижома 
қилади. Бир мижоз бир ойлик 
муолажалар жамланмасини 
30-40 ёки 50 минг тенгега со-
тиб олади. Нархлардаги фарқ 
хизмат турлари ва мураккабли-
гига боғлиқ. Бизда уқалаш ва 
вазн йўқотишга мўлжалланган 
15дан зиёд ускуналаримиз бор. 
Бир жамланмада 30 хил хизмат 
тури мавжуд. Мижоз уни иста-
ган вақтида (бир ой, 15 кун ёки 
бир ҳафта) олиши мумкин, – 
дейди Д. Дўсматова.

Дилобар билан суҳбат асно-
сида муассасанинг хотин-қиз-
лар учун ноёб соғломлашти-
риш маркази эканлигига амин 
бўлдим. Бу ерда ҳафтанинг 
маълум кунларида мижозлар 
учун бепул хизматлар ҳам кўр-
сатилар экан. Унинг айтишича, 
марказга 7 ёшдан 70 ёшгача 
бўлган мижозлар ташриф бую-
ришади. Нотўғри овқатланиш 
ва турли тез тайёрланадиган 
таомлар туфайли семириб 
кетган ўқувчи ва талабалар 
ҳам келишади. Логопед, игнали 
муолажа хизматларидан ҳам 
мижозлар мамнун. 

Иш вақти ҳам эрталаб соат 
7.30дан тунги 22.00гача. Айниқ-
са, инсульт олган аёллар соғ-
ломлаштириш марказида са-
ломатлигини тиклаб, вақт ўтиб 
яна ташриф буюришмоқда. 15 
киши фаолият юритаётган мар-
казда қулай шароитлар, ноёб 
ускуналар, фин ҳаммоми, фит-
нес зали, уқалаш ва яна қатор 
муолажа хоналари мавжуд. Бу 
ердаги ҳар бир мутахассис ҳам 
ишлайди, ҳам ўқийди, ҳам ма-
лака оширади, ҳам ўз билими 
ва мутахассислигини шогирд-
ларга ўргатиб боради. Махсус 
дарслар, тренинг, семинарлар, 
билимни мустаҳкамловчи ама-
лиётлар айнан марказнинг ўзи-
да амалга оширилади. 3-12 ёш-
даги қизалоқлар учун хореог-
рафия тўгараги ҳам мавжуд.

– Марказ пештоқида яна 
бир янги “Қироличалар мак-
таби” деган ёзувга кўзим 
тушди.

– Тўғри. Яна бир янги ғояни 
йўлга қўйдик. “Women’s time” 

асосчилари ва “Эрудит” ўқув 
маркази раҳбарияти ҳамкор-
ликда “Қироличалар” мактаби-
ни очдик. Бу мактабда 15-45 
ёш орасидаги хотин-қизлари-
миз 5та йўналиш: қандолат-
чилик, массаж, уй ҳамшираси, 
аёллар сартароши ва руҳшу-
нослик бўйича таҳсил олиша-
ди. Дарс олаётган қизлари-
мизни уй бекаси бўлишга ҳам 
тайёрлаймиз. 

Дилобар турмуш ўртоғи 
Рустам Шоназаров билан 
Фирдавс, Зубайр, Халидлар-
ни вояга етказмоқда. Эр-хо-
тин тадбиркорлик соҳасида 
камолотга эришмоқда. Чунки 
улар ўз омадларини турли 
соҳаларда синаб кўришди, 
тажриба орттиришди. Рус-
там шижоатли рафиқасининг 
меҳнатсевар, тиниб-тинчи-
мас инсон эканлигини яхши 
билади. Оиладаги осойишта 
муҳит, қайнота-қайнона ҳам-
да қайнбува ва қайнбувижо-
нининг дуоси билан иши ба-
ракали, зукко, билимдон, сўз 
устаси Дилобарга ҳавасингиз 
келади. 

Катта жамоани бошқариш 
билан бирга оила аталмиш 
чаманига гард қўндирмайди-
ган аёллар бор экан, юрти-
мизнинг истиқболи порлоқ 
бўла ди. 

Мухтабар УСМОНОВА.

Аёл – оиланинг 
ёниº чиро¼и

Туркистон шаҳридаги Али-
шер Навоий номли мактаб-
ни тамомлаганман. Ҳозир на-
фақадаман. “Жанубий Қозо-
ғистон” вилоят газетасининг 
доимий муштарийларидан 
бириман. 

А. Навоий номли мактаб 
директори Ҳикматулла Ажи-
метов ва унинг ўринбосарлари 
билан суҳбатда бўлиб, почта 
орқали обуна сони жорий ярим 
йилликда 1500дан зиёдга ка-
майиб кетган она тилимизда-
ги қадрдон нашр “Жанубий Қо-
зоғистон”га эътиборни кучайти-
риш зарурлигини таъкидладим. 

Туркистон ва Савронда-
ги Ҳамза, Иқон, А. Югнакий, 
Э. Иззатуллаев номли мак-
табларда обуна доирасида 
ибратли ишлар юритилмоқда. 
ҚР Президенти Қ. Тўқаевдан 
бошлаб, барча раҳбарлар Тур-
кистон шаҳрини маънавий пой-
тахт сифатида эъзозлаб, ёш 
авлодни маънавиятга чорлаёт-
ганида биз барчамиз “Жанубий 
Қозоғистон”га ошно бўлиб, обу-
нада фаоллик кўрсатишимиз 
шарт. Бу бизнинг бурчимиз. 

Тўйлардаги  дабдабабозлик, 
осмонга мушак отиш, ЗАГС ма-
росимларидаги ўринсиз ҳара-

жатларни тўхтатиб, уларнинг 
ўрнига маънавиятга, хусусан, 
она тилимиздаги матбуотга ош-
но бўлсак, нур устига нур.

Мен келгуси йилнинг би-
ринчи ярмига ўз оилам ҳам-
да А. Навоий номли мактабда-
ги жиянларим ўқийдиган  тўрт-
та синфни “Жанубий Қозоғис-
тон” газетасига обуна қиламан. 
Барчангизни ушбу  хайрли ишга  
чорлайман.

Саъдулла СОДИҚОВ,
нафақадаги  меъмор, 
Туркистон шаҳрининг 

ибратли фуқароси.

• Газетхон хонадон – жамият кўрки

• Тарих ва келажак чорраҳасида

“Жанубий Қозоғистон” – 
ҳар бир хонадонга

Қўштегирмон қишлоғидан 
обуначимиз Тойир Абдуваҳо-
бов аждодларимиз тарихини 
кейинги авлодга маънавий 
мерос сифатида қолдириш 
мақсадида уюштирилган  тад-
бирга таклиф қилди.

Дошқозонда мавлуд ойи му-
носабати билан сумалак қай-
натилиб, элга ош берилди. 
Қишлоқ округи ҳокими Сиздиқ 
Пирметов, ўзбек этномаданият 
бирлашмаси раиси Муҳаммад-
дин Дўсонов, фаоллар, нуроний 
отахонлар, қишлоқ аҳолиси иш-
тирок этган тадбирда дин ва-
киллари Музрафшо Дўсонов  ва  
Муҳаммадкарим Муҳаммадра-
сул ўғли ўтганлар руҳига Қуръ-
он бағишлаб, бугунги авлод-
га равнақ тилади.

Ўн тўққизинчи асрда, тахми-
нан 1810 йиллари истиқомат 
қилган замонасининг тақвоси 
Абдураҳмон Ялангқиличнинг 
тадбиркор фарзандлари Абдез, 
Абдуваҳоб, Абдурасул Қоратоғ-
дан оқиб келувчи сувнинг қув-
ватидан ҳаракатга келадиган 
иккита тегирмон қуриб, азим 
Туркистон, олис-яқиндаги қиш-
лоқлар аҳолисининг буғдойи-
ни тортиб, ун қилиб берган. Бир 
кеча-кундузда бир неча тон-
на буғдойни тортиш қувватига 
эга тегирмон иккита бўлганлиги 
учун Қўштегирмон номи би-
лан машҳур бўлган. Тегирмон-
чилар 1970 йилгача аҳолига  
хизмат кўрсатган. 

Тадбирда иштирок этган қиш-
лоқ оқсоқоли, 88 ёшдаги Отахон 
Сотиболди ўғлининг таъкидла-
шича, Октябрь инқилоби, сурон-

ли уруш йиллари, урушдан ке-
йинги оғир паллада Қўштегир-
мон кўпчиликнинг ризқ манбаи-
га айланиб, Кавказдан қатағон 
қилинган месхети туркларини 
ҳам очликдан сақлаб қолган. 
Беш хонали, ўша давр учун зал-
ворли бўлган тегирмоннинг ун 
чанггидан ҳосил бўладиган қат-
ламини супуриб сидириб, атала, 
нон қилиб еган, очликдан сақ-
ланган оилалар кўп бўлган экан.

Юқорида номлари қайд этил-
ган тадбиркор Абдураҳмон 
Ялангқиличнинг невара, эва-
ралари – Тойир Тожимуҳаммад 
ўғли, Холмурод Муҳаммадрасул 
ўғли ҳамда Рустам Ҳусан ўғли 
каби ҳимматли инсонлар би-
лан мулоқотда бўлдим. Аждод-
ларини эъзозлаган имонли ав-
лод вакиллари тарихий Қўште-
гирмонни тиклашга, асрлар оша 
кўпчиликнинг ризқ-рўзи манбаи 
бўлган шу қутлуғ масканнинг та-
рихи билан ёш авлодни таниш-
тиришдек хайрли ишни амалга 
оширдилар. 

Абдумалик Болтошев, Хў-
жамберди Мусаев, Алиакбар ва 
Алишер Азимов, Ҳакимжон Ма-
дазимов, Орифжон Бобожонов 
умумхалқ ҳашарида жонбозлик 

кўрсатиб, барчага ўрнак бўлиш-
ди. Тегирмон биноси ўрни ва 
атроф майдони темир панжара 
билан иҳоталаниб, пешлавҳа-
сига "Қўштегирмон" деб ёзил-
ган айвонли дарвоза ўрнатил-
ди. Ўтмишда тут дарахтидан 
тайёрланган, узунлиги 6 метр-
ли тарновдан оқиб келган сув 
билан айланаси 3 метрли те-
гирмон чархпалаги ҳаракатлан-
ган. Ўша тарихий давр манза-
раси ҳисобланган кўҳна тош-
лар келтирилиб, бетон тарнов-
лар ўрнатилиб, қисман бўлса 
ҳам тарихий аксини топди. 

1942 йили тегирмон олдига 
Бобожон қори фарзанди Му-
ҳаммадрасул билан эккан уч 
туп азим тол бугунгача сақлан-
ган. Туркистон шаҳрига давлат 
режаси бўйича йилига  5 мил-
лиондан зиёд зиёратчи-сайёҳ-
лар ташриф буюради, деб ку-
тилмоқда. Бобойқўрғондаги Ук-
коша ота, Эски Иқондаги  Ошиқ 
Юсуф ота, Қорачиқдаги  Сузук 
ота қадамжолари каби Қўште-
гирмон ҳам келажакда тарихий 
зиёратгоҳга айланади.

Ш. МАДАЛИЕВ.    
 Муаллиф тасвири.  

ЎРАНFАЙДАГИ ªЎШТЕГИРМОН  ТАРИХИ

P.S. Тарихий аҳамиятга молик тадбир ташки-
лотчилари, ҳимматли ҳомийларига мин-

натдорчилик билдирамиз. Туркистон шаҳри – туркийлар 
оламининг маънавий пойтахти. Таҳририятнинг Туркис-
тон бўлими, “Ҳазрат Султон” давлат тарихий-маданий 
қўриқхона музейи маъмурияти ҳамда илмий бўлимини 
Қўштегирмон тарихий иншооти ҳақида воқиф этиб, им-
кон қадар зиёратчи-сайёҳлар томоша қиладиган маскан-
га айлантиришни, бу ишга  давлат томонидан эътибор 
қаратишни мақсад этмоқда. Мавзуга яна қайтамиз.  

Жамоа аъзолари.

Марказ асосчилари.


